
Parama Stutih

பரமஸ்துதி:

மௌக்திகாங்குரகல்பத³ம்ஷ்ட்ரமுகா²ம்பு³ஜம் ப்ரலயாம்பு³ஜம்
சக்ரஶங்க²வராப⁴யச்ச²விமத்கரம் ஸுயஶஸ்கரம் ।
ரத்நராஜிவிராஜிவ்ரு’த்தஶிரோத⁴ரம் த⁴ரணீத⁴ரம்
போத்ரிரூபிணமச்யுதம் ப்ரணதோऽஸ்மி தம் ஸுக²த³ஸ்மிதம் ॥ 1॥
அங்கஹீநநிஶேஶபி³ம்ப³ஸமாநநம் நிஜமாநநம்
ஶங்க²மால்யஸுபோ³த⁴புஸ்தகதா⁴ரிணம் மது⁴வைரிணம் ।
குங்குமாங்கிதசந்த³நோஜ்ஜவலகந்த⁴ரம் ஶ்ருதிமந்தி³ரம்
கிங்கரீக்ரு’தவிஶ்வமஶ்வமுக²ம் ப⁴ஜத்ஸுக²த³ம் ப⁴ஜே ॥ 2॥
நீலஶைலவிஶாலவப்ரலஸத்³பு⁴ஜாந்தரஸத்³பு⁴ஜா-
பா³ல்யமாநுஷஸக்தபூ⁴லலநாஶ்ரமக்⁴ந ஜிதஶ்ரம் ।
மாலதீமணிமஞ்ஜுமால்ய ஸரோஜநேத்ர கு³ரோ ஜநே
கோலரூப ப⁴வந்தமீஶ நதோऽஸ்மி தம் ஸுக²த³ஸ்மிதம் ॥ 3॥
ஹாரஶோபி⁴விஶாலவக்ஷஸமீஶ்வரம் தமநஶ்வரம்
வாரிஜாதஸுஜாதபத்ரவிலோசநம் க்ரு’தஸேசநம் ।
ஶாரதா³ம்பு³த³ஸந்நிப⁴ம் ஸகலோந்நதம் ஸுஜநைர்நதம் ।
பாரவர்ஜிதஶௌர்யமஶ்வமுக²ம் ப⁴ஜத்ஸுக²த³ம் ப⁴ஜே ॥ 4॥
ஜாதரூபமயாக்³ர்யமத்⁴யவிபூ⁴ஷணம் ப⁴வபீ⁴ஷணம
பீதவஸ்த்ரவிஷக்தஸத்³ரஶநோர்ஜிதம் மலவர்ஜிதம் ।
ஆததாயிஸுராரிஸஞ்சயப⁴ங்க³த³ம் கநகாங்க³த³ம்
க்²யாதஸூகரரூபிணம் ப்ரணதோऽஸ்மி தம் ஸுக²த³ஸ்மிதம் ॥ 5॥
பத்³மராக³விராக³கிங்கிணிமேக²லாஞ்சிதமேக²லா
ஸாத்⁴ய பு³த்³தி⁴ரியம் வரோத³ரப³ந்த⁴ந ஸ்மரதாம் த⁴ந ।
த்வாத்³ய சிந்தயது³த்³யத³ர்கஸமாம்ப³ரம் க³தட³ம்ப³ரம்
தத்³வராய ப⁴வந்தமஶ்வமுக²ம் ப⁴ஜத்ஸுக²த³ம் ப⁴ஜே ॥ 6॥

பரமஸ்துதி:

ம்ரு’த்³விபே⁴ந்த்³ரகரோபமாங்கக³வல்லப⁴ம் ஸுரவல்லப⁴ம்
ஸ்நிக்³த⁴ஜாநுயுக³ம் மநோஹரஜங்க⁴முத்³த்⁴ரு’தஜங்க³மம் ।
பத்³மஶோபி⁴பதா³நகீ²க்ரு’தநாக³மாந்யக⁴நாக³மா-
வேத்³யமத்³பு⁴தஸூகரம் ப்ரணதோऽஸ்மி தம் ஸுக²த³ஸ்மிதம் ॥ 7॥
வர்துலோருயுக³ம் மநோரமவ்ரு’த்தஜாநுமவ்ரு’த்தஜா
ஸ்துத்யகோமலபுஷ்டஜங்க⁴மஹீநதல்பமஹீநதம் ।
ரக்தஶாரத³சாருபத்³மலஸத்பத³ம் நிக³மாஸ்பத³ம்
தை³த்யவார்தி⁴மஹௌர்வஶ்வமுக²ம் ப⁴ஜத்ஸுக²த³ம் ப⁴ஜே ॥ 8॥
வாதி³ராஜயதீரிதா ஹயவக்த்ரபூ⁴த⁴ரவக்த்ரபூ⁴
ர்வேத³வாகி³வ பாவநீ பரமஸ்துதிர்கு³ணவிஸ்த்ரு’தி: ।
ஸாத³ரம் பட²தாம் ஸதாம் ஹரிபாத³பேஶலபாத³பே
ஸாது⁴ப⁴க்திலதாம் ஸ்தி²ரீகுருதேதராமவ்ரு’தேதரா ॥ 9॥
இதி ஶ்ரீமத்³வாதி³ராஜபூஜ்யசரணவிரசிதா
பரமஸ்துதி:ஸம்பூர்ணா ।
பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து ।

